
F.gwyddorion Cenedlaetholdeb.

R ydym yn eyfarfod heddiw i gychwyn wythnos o astudio. Y mae'r
Y mwyafrif ohonom a ddaeth yma yn genedlaetholwyr, yn carn Cymru,
ac yn credn bod y syniad hwn am Gyurv yn rhywheth pwysig yn ein
bywyd preifat a chyhoeddus ni'n hunain.  Nid fy mwriad i yu y papur hwn
yw dadlen dros hawliau Cymrua er mwyn argyhoeddi neb o uniondeb athraw-
1aeth y Blaid Genedlaethol ; ond ceisio wynebu'r problemau anodd sydd yn
hawlio'n hystyriaetht  Mudiad politicaidd yw'n mudiad ni.  Plaid bolitic
aidd yw'n Plaid.  Mewn gwleidyddiaeth, v peth blaenaf yw deffinio amean-
ion, fel na wasgarom ein nerth yn brwydro dros bethaun amhendant. A
chofiwn hyn : y mae gormodedd yn berigl parod 1 bob mudiad. Nid ofnaf
ddweaud bod peryglon mawr mewn cenedlagtholdeb penboeth a diderfynau.
Adnabod y terfynau ; brwydro'n unig dros y pethau anhepgor, hanfodol, y
pethav’n sy’n rhaid ; ac yna ymatal a pheidio & mynd i eithafion,—dyna’r
unig ddoethineb a’r unig gyfiawnder.

Rhoddwn gipdrem ar hanes Cymrn.  Gwlad yw hi a fu unwaith yn rhan
o Ymerodraeth Rufain, a etifeddodd wareiddiad Lladin Ewrop, ac wedi
cewymp Rhufain a geisiodd adeiladu ei bywyd ar sail v traddodiad hwnnw.
Yna fe'i darostyngwyd gan elynion, a chollodd erbyn y drydedd ganrif ar
ddeg bob rhith annibyniaeth. Fe'i conerwyd.  Ond ni wnaeth hyuny ddrwg
mawr iddi.  Aeth rhagddi fel o'r blaen yn byw ei bywyd ei hun a datblygu
ei diwylliant, yn parhau o hyd yn rhan o Ewrop.  Yna yn yr unfed ganrif ar
bymtheg fe unwyd y wlad hon 4 Lloegr dan y Tudnriaid, ac o hynuny ymlaen
nychodd a dirywiodd gwareiddiad Cymru. Y mae’r gwareiddiad hwnnw
heddiw mewn perigl einioes.

Pan gonerwyd Cymru yn yr Oesoedd Canol gan Loegr. ni chafodd
niwed mawr. Pan wnaed Cymru yn rhydd ac yn rhan o Loegr dan y Tudur-
iaid, cafodd ergyd farwol. Pam ?

Rhoddir Nawer ateb i'r cwestiwn.  Sonnir am frad y Tuduriaid, am
ddirywiad yr uchelwyr Cymreig ; am ddiflaniad galwedigaeth y beirdd; am
gychwyn y dosbarth eanol a’vr masnachwyr eyfoethog nad oedd ganddynt
olwg o gwbl ar ddiwylliant Cymru : am y cam a gafodd yr iaith Gymraeg ac
am drol addysg yn Saesuneg.

Ail-achosion yw'r rhain i gvd.  Bu achos dyfnach : y peth a ddinistriodd
wareiddiad Cymra ac a wnaeth alanas or diwylliant Cymreig, a achosodd y
cyllwr enbyd y mae Cymru ynddo heddiw. oedd —cenedlaetholdeb.

Ac yn awr y mae'n rhaid egluro.

A fuoch chi'n sylwi ? Yr ydym mor gynefin bellach A chlywed geirian
fel hyn : dylai pob cenedl fod yn rhydd : md oes gan genedl hawl 1 lywodr-
aethu cenedl arall ; rhaid i genedl fod yn annibyunnol ; a brawddegau tebyy,
—fel mai'n anaml y byddwn ni'n amau dim nac yn gofyn ystyr y dywediad-
au.  Beth yw ystyr “rhydd,” *llywodraethn,” *annibyniaeth ™ Yu sier gellir
rhoddi iddynt ystyron a gyfiawnhai bob un ov brawddegan a ddyfynnais.

Ond gellir yn hawdd hefyd eu deall yn y fath fodd fel y byddai'n gwbl wir
dweud : ni ddylai unrhyw genedl fod yn rhydd : nid oes gan unrhyw genedl
hawl i annibyniaeth nac i'w llywodraethu el hun. A dyna'r gwirioneddau y
mae mwyaf o angen rhoi pwys arnynt heddiw.

Yn yr Oesoedd Canol yn Ewrop, nid oedd unrhyw wlad yn rhydd, nac
vn anuibynnol, nac yn hawlio mai ei llywodraeth hi o fewn ei therfynau er
hun oedd yn ben ac yn unig awdurdod.  Fe gyduabyddai pob cenedl a phob
brenin fod awdurdod nweh nag awdurdod gwlad, bod ded({f goruwch deddf y
brenin, a bod llys y gellid apelio ati oddiwrth bob llys wladol. Yr awdurdod
hwnnw oedd yr awdurdod moesol, awdurdod Cristnogaeth.  Yr eglwys
Gristnogol oedd peunaeth Ewrop, a deddf yr eglwys oedd yr unig ddeddf
derfynol.  Yr oedd Ewrop am dro yn un, pob rhan ohoni’n cydnabod ei di-
byniad, pob gwlad yn eydnabod nad oedd hi'n rhydd na chanddi hawl o gwbl
i"w llywodraethu et hun fel y mynnai a heb falio am wledydd eraill.  Ac un-
oliacth Ewrop yu y eyfnod hwnnw, ei hunoliaecth mewn egwyddor foesol a
than un ddeddf, oedd diogelweh diwylliant pob gwlad a bro.  Canys un o
syniadan dyfnaf yr Oesoedd Canol, syniad a etifeddodd Cristnogaeth oddi-
wrth vy Groegiaid, oedd y syniad bod unoliaeth yn eynnwys luosogrwydd.
Un ddeddf ac nn gwareiddiad a oedd drwy Ewrop achlin ; ond yr oedd i'r
ddeddf houno a'r gwarerddiad hwnnw wahanol ffurfian a llawer lliw. Ni
ddaeth i feddwl llywodraethwyr gwlad ddinistrio priodoleddan gwareiddiad
gwlad arall, hyd yn oed pan orchfygent y wlad honno. Canys odditan y
lliaws gwahaniaethau fe arhiosai'r unoliaeth, yr unoliaeth foesol ac ysbrydol.
Ac felly yr oedd undeb cred, cydffurfiaeth y gwledydd. yn amddiffynfa ac yn
fagwrfa i bob diwylliant bro a phriodoleddau arbennig pob rhyw ran o
Ewrop. Cristnogaeth a'v eglwys gan hynuy a fu'n ddiogelwch gwareiddiad
Cymru. Er ei gorchfygu, er ei gormesu hefyd ac yo greulon ddigon, tyfodd
vn union a heb golli nodweddion cynhenid ei diwylliant. Dyheai'n aml am
rvddid yn ddian, ond nid ofnai golli ei hetifeddiaeth, ac nis collodd. Oblegid
bod un ddeddf ac un awdurdod drwy Ewrop, yr oedd y gwareiddiad Cymreig
yn ddiogel, a'r iaith Gymraeg a'r dullian neilltuol Cymreig mewn cymdeithas
a bywyd. Nid oedd y syniad am annibyniaeth yn bod yn Ewrop, na'r syniad
am genedlaetholdeb, ac felly ni feddyhd bod gwareiddiad un rhan yn berygl
i wareiddiad rhan arall, nac ieithoedd lawer yn elyu unoliaeth. A hynuy,
—mi fynnwn bwysleisio hyn —oblegid mai moesol oedd yr unoliacth honno,
vn seiliedig ar ddeddf foesol a chredo gyftredinol.

Peth eiddil ac ansicr yw deall dyn.  Pan fo ganddo wirionedd a gwreiddyn
bywyd da, yn hawdd y cyll ef hwynt. Felly y bu yu Ewrop. Yn yr unfed
ganrif ar bymtheg, oes Luther yn yr Almaen, Machiavelli yn yr Eidal, a'r
Tuduriaid ym Mhrydain, fe ddinistriwyd unoliaeth foesol gwledydd ered, ac
vn lle Cristnogaeth daeth egwyddor arall i deyrnasu, sef cenedlaetholdeb.
Sail yr athrawiaeth hon oedd mair awdurdod terfynnol mewn bywyd a'r
ddeddf derfynnol oedd awdurdod gwlad a deddf y Brenin. Gwadwyd
awdurdod yreglwys. ac egwyddor foesol bywyd gwleidyddol. Yr oedd y
Nywodraeth wladol. meddwyd, goruweh pob dim, a deddf y brenin y tu hwnt
i bob eydwybod a phob moesoldeb. Yr oedd gan bob gwlad hawl 1 annibyn-
ineth lwyr a di-amod. Y llywodraeth oedd yn ben ar bopeth, ar grefydd, ar
gydwybod, ar holl fywyd dyn. Y brenin, nid y pab. oedd ben yr eglwys, a
gallai deddf y brenin newid credo a diwinyddiaeth a safonau moesoldeb, os
mynnai. Yr oedd unrhyw wrthryfel yn erbyn yr awdurdod gwladol, y Hyw-
odraeth, meddai Lmther, yn drosedd yn erbyn Duw. Felly, yn lle bod un
awdurdod yn Ewrop. fe gododd degau: yn lle un ddeddf, llawer; yn lle
unoliaeth, ‘tryblith.  Yn naturiol gr oedd pob awdurdod yn berygl i'w
gymydog, a cheisiai pob llywodraeth ymgryfhau, ymestyn, ysbeilio. Yr
ocdd un gwareiddiad yn elyn gwareiddiad arall.  Ni ellid dychmygu am am-
rywineth ond fel gwendid, ymraniad. Rhaid bod unffurfiaeth dan unbennaeth,
un ddeddf, un iaith, undonedd. Od oedd llywodraeth yn elyn lywodraeth

arall, yr oedd yn elyn hefyd 1 bob gwahaniaeth traddodiad a diwylliant ac
iaith o fewn e1 therfynau ei hun. Gan mai nerth materol a oedd yn brif
sail awdurdod, yr ue({d unffurfiacth yn anhepgor. Yn athroniaeth boliticaidd
yr Oesoedd Canol fe gondemnid pob gormes, pob tra-arglwyddiaeth, pob
cyfraith a dreisiai'r peth gwerthfawr hwonw : personoliaeth dyn. Ond yn
athrawiaeth boliticaidd oes Luther, ac o hynuy ymlaen. fe dra-dyrchefid y
Hywodraeth a throi gormes yn gyfiawnder a thrais yn uniondeb. Canys
trwy ormes y deuai unffurfizeth. nerth llywodraeth a theyrnas. Dyna'n
enbyd o fras egwyddorion cenedlaetholdeb yr unfed ganrif ar bymtheg.
Dyna syniadau’r Tuduriaid ym Mhrydain.  A'r egwyddorion hynny a
ddinistriodd wareiddiad Cymru.  Dilewyd pob gwahaniaeth rhwng Cymru a
Lloegr. Un llywodraeth oedd i'r ddwy wlad, un iaith, un ddeddf wladol, un
diwylliant, un addysg, un grefydd, sef crefydd y llywodraeth, iaith y llywod-
racth, addysg y lywodraeth, diwylliant y llywodraeth. Nid cedd cenedl-
actholdeb yr unfed ganrit ar bymtheg ond buddugoliaeth y materol ar yr
ysbrydol, a phaganiaeth ar Gristnogaeth. A'r fuddugoliaeth faterol a phagan-
aidd hon a ddinistriodd ein Cymru ni.

Yr wyf yn eich atgoffa am y pethau hyn er mwyn rhybudd. Peidiwn 4
dadleu dros hawliau Cymru ar sail yr athrawiaeth genedlaethol hon. Canys
dadl faterol yw hi:; a mewn dadl faterol, y trechaf a dreisia. Rhaid 1'n
cenedlaetholdeb ni fod yn wahanol. Rhaid inni apelio nid at hawliau
materol ond at egwyddorion ysbrydol. Rhaid inni fyn'd at lywodraeth
Loegr & dadl foesol, a chredu dyfod y dydd y cydnabyddir unwaith eto werth
egwyddorion moesoldeb.  Canys fe ddaeth dydd cenedlactholdeb materol i
ben. Effaith naturiol y baganmaeth hon yw ymerodraeth. Ond un canlyniad
it rhyfel diwethaf yw deall bod ymerodraeth yn beth i gywilyddio o'i blegid,
a bod pob ymgais at unffurfiaeth mewn bywyd gwleidyddol yn arwain i ryfel
a dinistr.  Ymgais yw'r hyn a elwir yn Gynghrair y Cenhedloedd, ond yr
hoffwn i ei alw wrth yr enw mwy Cymraeg yn Seiat y Cenhedloedd (Société
des Nations). 1 ddatod cadwynan celyd cenedlaetholdeb materol, Mi ddeunaf
at broblem Seiat y Cenhedloedd eto.  Yma nid wyf ond yn awgrymu bod
cychwyn y sefydhiad hwn, a'i gydnabod gan Brydain Fawr, yn arwydd bod
barn Ewrop yn dechren anesmwytho, a bod eyfle bellach 1 ddadl ein plaid ni
dros wareiddiad Cymru gael ei gwrando.

Beth gan hynny yw ein cenedlaetholdeb ni ? Hyn: mynd yn ol at
egwyddor yr Oesoedd Canol ; gwadu lles unffurfiaeth wleidyddol, a dangos
et heffeithian drwg ; dadleu felly dros egwyddor unoliaeth ac amrywiaeth.
Nid brwydro dros annibyniaeth Cymru ond dros wareiddiad Cymru. Hawlio
rhyddid i Gymru, nid annibyniaeth iddi. A hawlio iddi le yn Seiat y
Cenhedloedd ac yn Seiat Ewrop yn rhinwedd gwerth ei gwareiddiad.

Yn gyntaf oll, pefdiwn & gofyn am annibyniaeth i Gymru. Nid am nad
yw'n ymarferol, ond oblegid nad yw'n werth ei chael. Dangosais eisioes mai
peth materol a chreulon ydyw, yn arwain i drais a gormes a syniadau a brof-
wyd yn ddrwg. Y mae oes ymerodraethau’n myn'd heibio'n gyflym, ac wedi
hynny ni bydd ystyr na gwerth mewn annibyniaeth. Fe ddaw Ewrop i'w lle
eto pan gyvdnabyddor gwledydd eu bod o]} yn ddeiliaid ac yn ddibynnol.
Oni ddelo hynny. gall Cymru hithau foddloni ar gydnabod unbennaeth Lloegr.
Nid dyna'r drwg mwyaf. Cofiwn fel y bu rhwng y drydedd ganrif ar ddeg
a'r unfed a'r bymtheg. Gallwn ninnau heddiw godi gwareiddiad Cymreig
heb annibyniaeth.

Mynuwn felly, nid annibyniaeth, eithr rhyddid.  Ac ystyr rhyddid yn y
mater hwn yw eytrifoldeb,  Yr ydym ni sy'n Gymry, yn hawlio ein bod yn
oyirifol am wareiddiad a dulliau bywyd cymdeithasol yn ein rhan ni o
Ewrop. Dyuua uchelfryd politicaidd y Blaid Genedlaethol.

Pa sail sydd i'r hawl hon, a pha ystyr sydd iddi ? Ei sail yw ffeithian
hanes a gwerth y fleithiau hynny. Y mae'n ffaith, fe gredwn, ddarfod i

fywyd eymdeithasol yng Nghymru drwy'r canrifoedd godi dull o feddwl ac
o brofi bywyd a dull o fynegi'r ysbryd sy mewn dyn, sydd yn arbennig briod-
ol inni'n hunain ; ac y mae'n wir hefyd mai'r pethau gwerthfawr yn hanes
Cymru ac ym mywyd Cymru heddiw yw'r pethau sy'n gyson i'r traddodiad
Cymreig hwn.  Yn awr, y mae'n ddigon hysbys i bob meddyliwr mai anodd
inwn yw enwi nodweddion cenedl. a honni bod priodoleddau neilltuol yn
perthyn i genedl. na all cenedl arall mo'n meithrin.  Ond er mor anodd yw
hynny, eto mi gredaf y gellir dangos i bob dyn teg ei farn bod gwareiddiad
Cymru yn ei hanfod yn wahanol i wareiddiad Lloegr. 0Os am braw ar
hynny, darllenwn y papuran newydd Cymraeg a Saesneg y mis Awst hwn.
Fe lenwir y papurau Saesneg yn arbennig gan ddau fath o faterion —mater-
ion economaidd a pholiticaidd. yn neilltuol mater y streic gld, a materion
chwaraeon, yn enwedig chwarae tennis a'v ornest cricket rhwng Lloegr
ac Awstralia.  Ar y llaw arall, fe lenwir y papuran Cymraeg y mis hwn gan
nifer o feirniadaethan hir a helaeth a manwl ar ni wn 1 ba sawl eystadlen-
aeth eisteddfod mewn barddonineth a rhyddiaith a chanu a chyfansoddi. Yn
ei chyfarfodydd mawrion a nodweddiadol y gellir adnabod anian cenedl.
Tair wythnos yn ol buom lawer o honom yn Eisteddfod Abertawe. Am
wythnos gyfan bu tua ugain mil o Gymry ddydd ar ol dydd yn dilyn gwledd
o ganu i llais, a chanun ag offerynnau, a barddoni, a beirniadu, a son am feirn-
iadaeth ac am gelfyddydau.  Bu'r gweddill Cymry ym mhob rhan o'r wlad,
na allent fod yno, yn dilyn hanes y cyfarfodydd, ac yn dadlen amdanynt ag
unfrydedd rhyfedd. Hou yw gwyl flynyddol Cymru.  Yn hon y dengys
Cymru y pethau y rhydd hi bris arbennig arnynt.  Hynny yw. y mae’r
eisteddfod yn symbol teg o ddrychfeddwl gwareiddiad Cymru. Y mae hi
hefyd yn gyson i hanes Cymru, yn gyson a thraddodiad gwlad a roes gymaint
pris ar y celfyddydau yng ughyfoodan dyrys yr Oesoedd Canol ag y myn-
nodd hi gadw barddomaeth a miwsig yn alwedigaethau bonheddig er gwaeth-
af pob caledi. Nid wyf yn dweud mai dyma unig nodweddion bywyd
Cymreig. Ysywaeth, nage. Ond yn ddiau dyma Gymru sy’n bod, ac yn bod
yn wyneb anawsterau fil a phwys dulliau eraill o fyw ac esiamplan gwahanol
1awn sy'n gwneud a allont 1 wenwyno et dyheadau goreu hi.

Mentraf hefyd ddwend ychwaneg. sef bod fiyniant a pharhad y drych-
feddwl Cymreig hwn yn dibynnuo ar yr iaith Gymraeg. Mewn parthau Cym-
raeg yng Nghymru y llwydda'r Eisteddfod oren bob tro. Lle y Lo'r Gymraeg
yn fyw a chadarn, yno y ceir eisteddfodan lleol llewyrchus, cyfarfodydd llen-
yddol, dosbarthiadau darllen. ysgolion c¢in, a diddordeb gwiw mewn llén a
cherdd. A pha le bynnag y nycho'r Gymraeg, a dyfod moes ac iaith y Saeson
i'w lle hi, yno fe ddirywia'r pethau hyn, a cheir chwaraeon pél droed a rasus
a chlwbiau biliard a'r cinema, ac os bydd dosbarth o gwbl dan nawdd y coleg-
au, mwy na thebyg mai dosbarth mewn economeg a tydd hwnnw :

“Y llwybrau gynt lle bu'r gin
Yw lleoedd y ddylluan.”

Te. y mae hyn oll yn gynefin iawn i bawb. A dian gennyf fod dadleuon
dyfnach a mwy athronyddol dros gadwraeth y Gymraeg. Ound ar bethau
syml ac agos atom y dymunwn i seilio fy nadl heddiw. Canys dyma hanfod-
ion gwleidyddiaeth. Y mae'r syniad yn rhy gyffredin mai dadlenon ar byne-
iau mawr. haniaethol ac imperialaidd, yw gwir ddeunydd gwleidyddiaeth.
Syniad gresynus yw hynny. Ni allaf i ymddiddori mewn gwleidyddiaeth o
gwbl oddieithr y wleidyddiaeth honno a gyftwrdd & bywyd beunyddiol fy
nghymdogion i a'm cydwladwyr. Hyn a ddylai fod yn brif swydd gwleid-
yddiaeth yng Nghymru: sef diogelu'r diwylliant Cymreig a ddisgrifiais i;
trefnn bywyd yng Nghymru fel y caffo’r pethan hyn, y pethau goreu sy
gennym, drychfeddwl yr eisteddfod a'r babell 1én a'r arddangosfa gelfyddyd
a'r dosbarth darllen, eu diogelu a'u noddi a'u dyrchafu a'u gwella fwyfwy.

Trefnu holl fywyd Cymru er mwyn sicrhan blaenoriaeth a ffyniant y pethan
hyn.

Fe ddywedai rhai er's talm mai mater i'r aelwyd oedd hynny. Mi gredaf
fod y ddadl honno'n farw bellach. Dadl yr ofuus a'r llwfr oedd hi bob amser,
v rhai a ddysgodd roi’r seddau blaen mewn bywyd 1'r Saeson. a chadw gwar-
eiddiad Cymru yn garpiog fel Sinderela fach ger lludw'r aelwyd ddinod gar-
tref.  Dywedaf eto: materion politicaidd yw'r materion hyn., materion
cymdeithasol, pethau goreu bywyd ein gwlad. A rhaid trefuu bywyd
gwleidyddol Cymru i waredu'r pethan hvn rhag v dinistr sy'n eu bygwth
heddiw. Dyna yw prif achos ffurfio'n Plaid Genedlacthol ni.  Ni cheisiaf
yn awr brofi amryfusedd dadl yr aelwyd, ond sylwaf ar un peth yn unig. Os
cedwir y Gymraeg a diwylliant Cymreig yn unig ar aelwydydd y Cymry
Cymreig, yna fe fydd yriaith a’v diwylliunt farw yo hiv eyn diwedd y gan-
rif hon. Canys fe ddaw estroniaid fwyfwy 1 Gymrn, i'r wlad yn y Gogledd
ac 1T trefi a'r pentrefi poblog yu y De; a thrwy eu hymwthio hwy a'u luos-
ogrwydd yr ydys yn gyflym yn troi llit bywyd Cymru yn Seisnig.  Mudiad
politicaidd yn unig a'n hachub ni. Rhald troi’r estroniaid —petawn Roegwr
fe ddywedwn, y barbariaid, -rh: ud en troi'n Gymry, a rhoi iddynt y meddwl
Cymreig, y diwylliant Cymreig. a’r iaith Gymraeg. Hynny a wna'n ddiogel
v gwareiddiad sy'n unig yn draddodiadol yng Nghymru.

(A gaf fi ychwanegu gnir yma rhwng cromfachan. Fe welweh yn ol y
ddadl hon fod pob bardd a llenor ac artist ac ysgolhaig sy'n cyfoethogi
llenyddiaeth a chelfyddyd ein gwlad, yn gwneund gwaith sydd o werth politic-
aidd dihafal, yn eryfhau achos rhyddid Cymru.  Niallant wneud dim rhagor-
ach. Peidiweh, gan hynny, & cheisio gan bob artist ac ysgolhaig wneud
gwaith arall, sef propaganda gwleidyddol ac areithio a dadlen. Nid pob
artist na bardd na llenoraall hynny. Peidiwch i digio wrthynt os digwydd
nad oes ganddynt ddiddordeb mewn gwleidyddiaeth ymarferol).

Ond i ddychwelyd. Er mwyn sicrhau diogelweh y drychfeddwl a'r
diwylliant Cymreig, rhaid, gan hyony. wrth awdurdod politicaidd. Rhaid
trefou Cymru yn Gymreig, a throi ei holl fywyd yn Gymreig. Rhaid rhoi
rhyddid i'r diwylliant Cymreig weithio fel surdoes drwy Gymru gyfan.
Rhaid troi addysg Cymru yn Gymreig ac yn Gymraeg. Rhoi lle blaet yng
ngwrs ysgol i lcmddiaot]) a hanes Cymru. (-\vnoud v Gymraeg yn unig
ay frwng ‘ldd\'\ﬂ’ o'r ysgol elfennol hyd at ¥y hnhwnl Fell\ fe etifedda poh
plentvn yng D ghvmru pa taith bynnag a fo iaith ei fam. y diwylliant Cym-
reig ar iaith sy'n unig allwedd 1'r diwylliant hwnnw. Rhaid i'r iaith honno
fod yn unig iaith swy ddngzol Cymru, yn iaith y llywodraeth yng Nghymru,
yu iaith pnb cyngor sir a thref'a dosbarth, a gweision y cynghoran hwythau,
a’r lysoedd cyfruith. Rhaid i bob eyfrwng cyhoeddus sy'n lledaenn gwybod-
aeth. yn dysgu neun ddiddori’'r wlad, megis y teleffon diwifrau, fod hwnnw
hefyd yn Gymraeg, a'i ddefnyddio er mwyn cadarnhan a dyrchafu'r drych-
feddwl Cymreig. Mewn gair, rhaid i holl fywyd cymdeithasol Cymru, a
phob offeryn bywyad cymdeithasol, ei addasu at un amean yn gyson a di-wyro :
sef gwareiddiad Cymreig 1 Gymru.  Felly'n unig y cedwir cadwyn hanes a
diwylliant a bywyd gwareiddiedig yn ddidor yn y rhan hon »'r byd, a'm
cysylltu ni d'n gorffennol. a rhoi inni fonedd a thraddodiad a sefydlogrwydd a
datblygiad buddiol.

Ni all bod eymdeithas o gwbl heb lywodraeth, heb awdurdod canol ; a
rhaid i'v awdurdod canol hwnnw weithredu'n bennaf er meithrin drychfeddwl
goreu’r gymdeithas. Hynny yw, rhaid 1 lywodraeth Cymru fod yn Gymreig
ac yn Gymraeg.

Gan hynny, vy mae'n rhaid inni wrth ymreolacth. Nid annibyniaeth.
Nid hyd yn oed ryddid di-amod. Ond llawn eymaint o ryddid ag a fo'n han-
fodol 1 sefydlu a diogelu gwareiddiad yng Nghymru ; a rhyddid yw hwnow

a fydd nid yn unig yn lles i Gymru, ond hefyd yn fantais ac yn ddiogelwch
i Loegr a phob gwlad arall a fo'n gymydog inni.  Canys y mae ansefydlog-
rwydd a diffyg traddodiad mewn unrhyw wlad yn berygl i dawelweh pob
gwlad arall. - Byddai gadael Cymru fel y mae hi heddiw, yuo llawn tryblith
ac ansierwydd a heb draddodiad eadarn, yn debyg yun fuan iawn o achosi
awrthryfel a therfysg dewy Brydain oll.  Ni wn'i a ddeallodd llywodraeth
Loegr yn ystod y streic glo pa mor ddyledus y bu hi i'r diwylliant Cymreig
ac 1'r Eisteddfod Genedlaethol am y tawelweh a'r drefn a fu yn Ne Cymru
drwy holl wythnosan'r anghydfod. Os gall y diwylliant Cymreig hynny
heddiw yn nhymor ei wendid, pa beth nas dichon ef pan sefydler ef a'i
goroui'n urddasol 7 Dyna fydd amean ymreolaeth. Dyna hefyd amod ym-
reolaeth. Y drychfeddwl gwareiddiol Cymreig yw'r unig ddadl wiw dros
ymreolaeth. N1 ellid er enghraifft hawlio ymreolaeth o gwbl i Gymru Seis-
nig. ond yu unig ar sail yr hen genedlaetholdeb materol.—sail sydd i mi yn
wrthun. -~ Ond fe hawlir ymreolaeth gennym, oblegid heb hynny ni ellir sicr-
hau'n derfynol gynnydd y diwylliant Cymraeg  A'rsymiad hwu sy'n gorwedd
tan bolisi'n Plaid ni. Rhaid mni gael troi'n holl sefydlindaun eyhoeddus yn
Gymraeg, ein hysgolion a'n colegau'n arbennig, ein cynghoran a’'n hawdur-
dodau lleol a'n llysoedd cyfraith yn llawn eymaint, ac y mae hynny'n ymar-
ferol amhosibl heb ymreolaeth. Dechrenwn felly ar y gwaith hwn yng
Nghymrn, dechren gyda'r awdurdodau leol sydd o fewn ein cyrraedd: a
chan nad oes gennym gymaint gallu ar y llysoedd cyfraith. astudiwn y eynllun
v bydd Mr. O'Sheil yn ei ddisgrifio inni ddydd Tau, a cheisiwn godi llysoedd
cyfraith Cymraeg o'n heiddo’n hunain, a dwyn ein hachosion iddynt hwy.
Ym mhob modd ac ym mhob dim ceisiwn wnend Cymru Gymreig yn flaith.
Yna, a hithau'n bod ac yn ffaith, gallwn fyn'd at lywodraeth Loegr a gofyn
iddi gydoabod y ffaith, a chydnabod gwerth y ffaith,—ei gydnabod drwy
fesur hael o ymreolaeth.

Ni ellir hynny tra fo Cymru’n ei chyfrif ei hun yu rhan o Loegr, yn
cviranogi ym mywyd gwleidyddol Lloegr, ac yn cyfaddef mai Llundain a
Senedd Llundain yw canolbwynt ei bywyd hi.  Dyna baham y mynn y Blaid
Genedlaethol 'w haelodau dorri en ecysylltiad 4 phleidian  Seisnig, ac
ymwrthod ag anfon cynrychiolwyr i Senedd Loegr. Tra fyddom fel yna yn
rhan boliticaidd o Loegr ffolineb yw dadlen dros addysg Gymraeg i Gymru.
Canys wstyr “rhan boliticaidd ™ yw “rhan gymdeithasol.” sef rhan o war-
eiddiad Lloegr. Ac os dyna yw Cymru, yna addysg Seisnig a Saesneg a
ddylai fod yng Nghymiu, a dylai ysgolion Cymru ddisgyblu’r plant (fel y
gwna'r mwyafrif heddiw) i anghofio’r drychfeddwl Cymreig a mabwysiadn
drychfeddwl y Sais a'r teip Seisnig o wareiddiad.  Yr oedd Harri'r Wythfed
yi gwbl gyvson : fe wnaeth Gymrn yn rhan o Loegr ac fe wnaeth Saesneg yn
mith swyddogol Cymru. Mi wn fod hyn yn faen tramgwydd i ddegau o
Gymry canol oed sy'n ddigon gwlatgar, ond wedi eynefino a chymrodedd
rhwng eu gwlatgarweh a’u fiyddlondeb i'r Blaid Ryddfrydol. Ond yn wir, y
miae hanes y Cymry hynny a'v Blaid honno yn ategu ein credo ni.  Canys o'r
dechren hyd ei thrane heddiw ni wnaeth y Blaid Ryddfrydol ddim dros
wareiddiad Cymruo, ond yn unig llygru'r drychfeddwl Cymreig 4 syniadau ac
uchelgeision Seisnig.  Daliwn ninnan felly’'n gryf wrth hyn : rhaid i'r drych-

feddwl Cymreig wrth awdurdod canol Cymreig yn Nghymru. Ni ellir
gwasanaethu Duw a Mamon. Ni ellir ychwaith wasanaethu Lloegr a
Chymru.  Dihareb arall a ddengys y safle hon yu effeithiol yw : Ni wnia neb
ddernyn o frethyn newydd ar ddilledyn hen : os amgen er gyflawniad newydd
ef a dyno oddiwrth yr hen, a gwaeth fydd y rhwyg.  Od ymddengys polisi'r
Blaid yn arw vn y mater hwu, y rheswm yw fel na bo'r rhwyg yo waeth., Y
drychfeddwl] Cymreig yn unig a achub Gymru, nid y brethyn Seisuig.

Un gair eto.  Pa beth a fydd coron y mudiad hwn i godi gwareiddiad
Cymreig yng Nghymru 2 Hyn : bod Brydain ac Ewrop a'r gwledydd oll yn

cydnabod gwerth a phwysigrwydd y gwareiddiad hwnnw, yn eyfaddef bod
iddo ran a chyfraniad ym mywyd y byd, ac yn rhoi iddo felly sedd yn Seiat
y Cenhedloedd. Y mae'n ddoniol ac yn rhyfedd mor boblogaidd yw Seiat y
Cenhedloedd yng Nghymru.  Syn yw gweld Sciat y Cenhedloedd yn ffynnu
oreu mewn gwlad nad oes dim un cenedl arall yn ei chydnabod yn genedl o
gwbl. Y mae cwyn arall hefyd yn erbyn Seiat y Cenhedloedd. Er
bod canghennau o'i hundeb hi mewn cymaint o eglwysi Cymreig, eto
peth materol a phaganaidd hollol hyd yn hyn yw Seiat y Cenhedl-
oedd. Ni chynhigiodd ddim un or cenhedloedd mawrion ynddi ym-
wadu ag egwyddor annibyniaeth, a phan ddaeth ger ei bron gynnyg
rhoi llynges Prydain Fawr dan awdurdod y Seiat, buan y cododd cri Lloegr
yn erbyn hynny, a hawlio rhyddid ac annibyniaeth. Gan hynny. byddwn
ninnau Gymry yn ochelgar iawn cyn gadael i'r Seiat hon ddwyn ein calonnan.
Ni all Cymru fel y mae heddiw effeithio o gwbl ar Seiat y Cenhedloedd.
Dyna'r gwir, er gwaethaf popeth a ddyweder i'r gwrthwyneb. Ond pan
aaffo Cymrn ymreolaeth, un o amodau’r Act honno a fydd cydnabod gan
Loegr ein hawl ni 1 geisio am sedd yn Seiat y Cenhedloedd : eydnabod
gwareiddiad Cymru a'i rhan arbennig yn y byd modern.  Yna, gall Cymru
a’r drychfeddwl Cymreig ddylanwada ar Ewrop a'r byd, a bydd ein haelod-
aeth yn Seiat y Cenhedloedd yn goron ar ymdrech a gychwynnwyd nid
mewn ysbryd materol cenedlaetholdeb cul a phaganaidd, ond mewn ysbryd
hael ac o gariad at wareiddiad a thraddodiad a phethau goreu dynoliaeth.

